JAKOBO
Jakobom dis tcgdya sa
Téé-cookg'ai sa
Jakobom dis tcgdya sa guu zi kuru ta ko kg'dea ta
q'oo koe zi di x'dean uta hda. Tcgayas Jakobom dis
ka tsi ko xOmse kg'ui kg'oana ne tsi gha maa: “Ncée
dtcom tsi koo ne méé tsi gataga théé &e tsi dtcoma
ha sa kuru. Kg'uian h&é naka tsééan hééthé&é mée
1 q00a maaku. Tsaris dtcom sa méés tsari kg'déan
q'oo koe tséé. Tsaris dtcom sa méés tsari zi tséé-
kg'arh zi koe x'aise.”
Taaka zi guu zi kam ko kg'ui: qguu sa héé naka
dxau sa héé, kurua booku sa héé, gqade tchano-
tchanokuan h@&é, tddkase khdéé ne qgod sa héé,
naka tam di tséé-kg'arhan héé, q'da di tc'€ean héé,
méékuan héé, dqomsean héé naka cg'aré-cg'aresean
héé, c'@ene bd0 a nxae sa héé, qao tcadan héé, naka
coréan hééthéé e.
Qaa-qaasa kg'uia ne:
-q'daditc'@eane
- dtcom sa h&é naka tséé zi hééthéé e
Tcgayas q'oo koe hana zi:
-Dtcom sa héé naka q'da ditc'éean hééthéé e (1:2-
8

- D}géu sa héé naka qguu sa hééthéé e (1:9-11)

- Kurua bdokuan héé naka qae-qaekuan hééthéé e
(1:12-18)

- KOrh sa héé naka kuru sa hééthéé e (1:19-27)

- Tdd méé ta tddkase khoeéan qgoo guu (2:1-13)

- Dtcom sa héé naka tséé zi hééthéé e (2:14-26)

- Dtcom-kg'ao ba h&é naka tam ba hééthéé e (3:1-
18)
- Dtcom-kg'ao ba h&é naka nq6o ba hééthéé e
(4:1-5:6) .
- Tadka zi x'dé-kg'am zi (5:7-20)
Dtcom sa héé naka ('aa di tc'éean
hééthéé e (1:2-8)

ITsgamkagu tu ur ko, tii Jakobo ra, gdar Nqarim
dira, a X'aigam Jeso Krestem di ra,

nxda ra ko 12 zi ¢hao zi, ncéem nqéom koe tsai-
tsaisea haa zi ncées tcgdya sa goa maa.

2Tii gde ga tué, ndaka x'ae ga igaba tu ko tdaka
zi kirua bdoku zi cgoa xg'ae igaba méé tu kaisase
qae-tcaoa maa zi. 3 Q'ana tu haa, gatu di dtcoman
di karua bookua ne ko qarika-téékagu tu u sa ke.
4Jgaba méé i gatu di qarika tééan tchanos tséé sa
kuru, naka tu gha nxdasega weé za ga tchano ii,
naka kaan chibi ii, naka tua gha c'@e guu kaga taa
tcaoe guu.

> A ncéeé gatu ka c'@éem koo tc'@ean tcao ne méém
Nqgarim ncée ko gae-tcadase héé naka cgomaase
hééthéé weém khoe ba maa ba dtcara, nxdaskam
gha maae e ke. 6Igaba méém dtcoman tla haase
dtcara, kai tc'€e tamase, gaam €em kai tc'€e ba
tshaan di ghonéan khama ii ke, ncée ko tc'aan ka
xabue, a ko kabi-kabise e, 7-8 em khéem kai zi gau
zi ko tc'ée ba kana gam di zi dao zi koe kgoe tama
ba méém taa tc'@ea maa, cui guu gam gha X'aigam
Ngqarim koe hoo, ta tc'@ea guu khama.
Dxau sa héé naka qguu sa hééthéé

e (1:9-11)

9 Dtcom-kg'aom €e nqdaka hana ba méém
dgomse, tc'amaka hanas téé-q'oos ée Nqarim mada
mea hdas domka. 10 Gataga méém gguuam khoe ba
Nqgarim cookg'ai koem nqdaka hana sa q'da, dcéan
di x'aan khamam gha ma kaa ke. 11 Carh sa ko
kuruan cgoa qao, a sa a dcian nqaikagu, i gaan di
X'aan tchee, i gaan di t'0éan kaa khama. Gatagam
gha ma qguuam khoé ba ma kaa gam di tsééan koe
haa a. o . o

. Kurua bookuan héé naka
gae-qaekuan hééthéé e (1:12-18)

12 Ts'ee-ts'eekg'aiéa baa, khdéem &e ko kurua
bookuan koe qarika téé ba. Ncée kurua bdokua
nem ko taaa hda nem gha cabas kg'dean di sa
cabakagué khama, ncée Nqgarim &e ncam Mea héa
ne ngookagua hda sa. 13 Khéem &e ko karua booe
a ko chibian koe tcdaé ba méém tda maa: “Nqari
ba ko chibian koe tcaa te,” témé guu. Nqari ba
cuiskaga cg'dean ka chibian koe tcaae tite, a ba a
gataga Gaba cuiskaga khoééan chibian koe tcana
héa tite ke. 14Igaba i ko kh6éan ncéeta iim dadom
ka chibian koe tcdaé: khoe ba ko gam tc'aro-tc'aro
di tc'@ean ka cg'dean koe tcééa uue, a sii ntcoms koe
gae. 151 ko nxdaska gam di cg'aeé tc'éean e i koo
C,E‘;}flse ne chibian xam, ne i ko chibian ée kai, a X'ooan
04.

16 TA4 méé tu qae-qaeé guu, tii gbe ga tu ncam-
ncamsa tue. 17Weés kamas cgaé sa héé, naka weés
abas tchano sa hééthéé sara tc'amaka guua, a ko
x0a X00m X'dan dim koe guu a, ncée Gam koe i cui
guu kabiea ga kaa a ba, kana soman khama kabi-
kabise tama ba. 18 Gam di tc'@ean koem ko dba ta
a, kg'uim tseeguan dim koe guu a, nxdasega ta gha

Gamdita khéé ta tc'da dita ii ka, Gam ka kuruea zi
guu zi koe, tc'da di tc'6oan xhdram di khama.
Ko sa héé naka kuru sa hééthéé e
(1:19-27)

19Q'aaméé tu ncée sa, tii goe ga tu ncam-ncamsa
tue. Weém khoé ba méém qhaé ii komsanan koe,
naka kg'uian koe do ii, naka ba &o ii xgbéan koe.
20 Khéem di xgdéa ne Nqgarim ko tc'€e tchanoan
koe sii tama khama. 21 Gaa domka méé tu cg'ae
guuan kuruan héé naka cg'dean kaikaguan hééthéé
chdokagu, naka cg'dré-cg'arese naka Nqarim dim
kg'uim gatu koe xharaéa ba ho0a madase, ncée
kgoara tu um gha di qarian uuda ba.

22 Ngarim dim kg'ui ba ko komsana tu méé tu ii.
Kg'ui ba korhs cui sa tu ko kuru, ne tu gha ko qae-
gaese. 23 Khéém ko Nqarim dim kg'uim dim korh-
kg'ao ba ii, a ba a kuru-kg'ao ba ii tama nem ncéeta
iim khéém khama ii khama: ncée ko dba cgoaea
bas kg'al sa b60-kg'dis koe b6o ba. 24 Ntcdasem
ko xg'ara a 00, a ba a kuuga c'uru ntam ko ii sa
khama. 25 Igaba gaam &e ko tchano x'deéan koe h6o
ba, x'déan ncée kgoara tu u ko o, a ba a ko qgooa
gari i ba, nxda ba gha gam di kurdan koe ts'ee-
ts'eekg'aie, ncée x'déan c'uru tamam korh-kg'ao ba,
igaba kuru-kg'ao ii ba.

26 A ncée khoem ko bdo, dtcoma nem uua sa ne,
igabam ko gam dim tam ba qgd6 tama, a ko tcaoa
ba qae-qae, ne i gam di dtcoman cg'da-cg'ana di i.
27Dtcoms nc€e Nqarim gatd ka Xd0m cookg'ai koe
g'ano a chibi uu tama sa ncée si i: khdadoma coan
hé&é naka dxae-ntcban hééthéé gaan di xhaéan koe

kore si i, naka nqdom koe kaa cg'urise qgoodse sa
heétheée. . . .
Taa méé ta khoe ne taakase qgoo
guu (2:1-13)

2

1'Tii gde ga tue, gatd dim x'ddkom X'aigam Jeso
Krestem koe tu ko dtcoman uua hda, ne méé tu
tad tddkase khoean qgoo guu, 2 C'@edaokam koo gau-
tan di tcda tshauan hé&é naka t'0é qgaian hééthéeé
hanam khoe ba gatu dim core-nquum koe tcda, me
gataga dxauam khoém cg'da-cg'ana qgaian hana ba
théé haa cgae tu u, 3 tu ko ée t'0é qgaian hana ba
gaese qgoo, a biri me a maa: “Ncée qgalan gae koe
ntcoo,” témé, a tu a €e cg'da-cg'anasea ba biri a maa:
“Tsaa méé tsi e koe téé,” témé, kana maa “Nqare-
kg'ama te koe gorhankg'ai koe ntcdo,” témé. 4 Eéta tu
ko héé ne tu q'aa-q'aasean xg'aekua tu koe uua, a
tu a ncéeska cg'de tc'@em xgara-kg'ao ba kurua haal!

> Komsana tu, tif qfe ga tu ncam-ncamsa tueé.
A Nqari ba gdé nqdomkg'ai koe dxaua ne khoe ne
nxara tcg'ooa hia tama, dtcoman koe ne gha qguu
ka, a ne a gha x'aian di ne q'60-kg'ao ne ii, ncéem
ko e ncam Mea ne nqo0kagua hda a? ¢ Igaba tu ko
dxaua ne khoe ne sau-cgaekagu. A gguua ne tama
ne gaé ée ko nqaaka Ul tu u ne, gane tama nea ncée
ko qdé-nquuan koe Ut tu u ne? 7 A gane tama nea
ncée ko t'dés cg'des Krestem di sa cg'déekagu ne, ncée
gatu koe Ko ée tu ko tcguti-tcguueé x'aé ka tciié sa?

8 A ncée tseegukaga tu ko Nqgarim di x'aian di
X'déan (gooa qaria hda ne, ncées ko Nqarim dis
Tcgdya sa méé khama, a ko maa: “Tsaa ka c'ée ba



JAKOBO 2:9 Vi JAKOBO 2:18

mée tsi ncam, e tsi ma ncamsea khamaga ma,”
témé, ne tu ko gaese héé. 9Igaba tu koo khée ne
tddkase qgoo ne tu ko chibian kuru, atu a gha x'aéan
ka bd0é, chibi kuru-kg'ao tuiise. 10 Diim weém &e ko
weé xX'aéan qg00a qari, igaba ko cuis qgais koe tsaa
a ba weéan koe ga chibiga me e khama. 11 Gaam ée
komada: “Tad cg'aran kura guu,” témé ba ko gaicara
maa: “Taa cg'do guu,” témeé khama. A ncéeé cg'aran
tsi ko kuru tama ne, igaba tsi ko cg'do, ne tsi X'déan
koe chibi kdru-kg'ao tsi i.

12Duus weés €e tu ko kg'ui a ko kurus ka méé tu
tc'ée-tc'@ese, ncée gha kgoara tu um x'ade-kg'arh ka
tu gha xgaraé sa. 13 Nqarim ko haa ko khoe ne di
zi tséé zi boo q'oo, gae zi i sa kana tshuu zi i sa,
nem gaam &e ko thd0-xama-maddkuan it tamam koe
th80-xama-mddkuan X'aia haa tite khama. Igaba €e
%1%6(\)-Xama-méékuan Uua hdam khoe ba chibi bdoe

ite.
Dtcoms tSé?zt:ilglges)a X'00a haa

14Dun sa i ko hui, tii gqbe ga tué, ncéé khéém ko
ko maa, dtcoma nem Uua, témé, igabam tséékagu u
tama ne? A gam di dtcoma nea gha kgoara me?
15 C'8edaokam ko tsda qde ba kana tsaa qdes igaba
qg'ae-cgaea, a tc'0o UU tama tc'06 ne gha a, 16 me
gatu ka c'@e ba gaa khoean ka maa: “Tookuan cgoa
qoo0, haa tu gha, a tu a gha tsau ke,” témé, ée ko
cgaé-q'ooa ne koe qaase guuan maa ne tamase, nei
konxdan duusahui? 17 Gataiim dadmkaidtcoman
X'00a hda, ncée cuise 1 ko hana ne, a tsari tsééan
cgoa q60a maaku tama ne.

18 Jgabagam gha c'8em khoe ba xoa a maa: “C'ée
khéé nea dtcoman Ula, i c'@ean tsééan Ulla,” témé.

Ra gha nx&aska téé a maa: “X'ai te, ntamam gha
ma c'@éem khoe ba dtcoman uy, igabam tsééa ba koe
x'ai i tama sa. Nxdaskar gha tiia tiri tsééan koe guu
a tiri dtcoman x'ai tsi,” témé.

19 A dtcom tsi ko Nqgari ba cui Me e sa?

Qaese tsi ko héé, igabaga tsi tcaoa, dxawa tc'@ean ga
ko dtcom, a ia a q'd0an ka cguru khama.

20 A x'aié kg'oana tsia, tsaa kaa tc'@e tsi khoe tsi,
tséé tama dtcoma ne kda huiisa? 21 Ntama ba ko
ma Abrahamam gata ka x00 ba Nqarim koe tchano
iise booé? Gam di tsééan ka a ko ii, éem ko ko gam
ka codsem Isaka ba altaram koe tit ka. 22Bdo tsi ko,
dtcoma ne koo gam di zi tséé zi cgoa tsééa xg'ae sa,
1 ko gam di dtcoman tséé zi ka cg'oe-cg'oee. 23 Si ko
Nqgarim dis Tcgdya sa tseegukagué, ncéeta koo méé
sa: “Abrahama ba ko Nqgari ba dtcom, Me Nqari ba
gam di dtcoman ka tchanom iise séé me,” témé. Me
ko Ngarim dim tcara ba ta ma tciie. 24 B6o tu ko,
khoée ba ko gam di zi tséé zi koe guu a tchanom iise
bboe, dtcoms ka cui tamase.

25Rahabes cg'dra-kg'ao sa ko tdd za guuakonqdo
ba ntcaa tsara khde tsara sée, a sa a tdam daom
cgoa ts'dakagu tsara a. A ncéeta hééan ka sa gaé ko
gataga gas di tsééan koe taa tchanos iise b6oé?

26 Tc'8e ba i tamam tc'ar6 ba x'00a haa, i gata
iim daom ka dtcoman ncée tsééan Uil tama a x'00a
hda thé&é. o

Dtcom-kg'ao ba héé naka tam ba
hééthéé e (3:1-18)

3

Tam ba xgaa-xgaa ne

1T4a méé tu weéa tu ga xgaa-xgaa-kg'aoan kuru
guu, tii q0e ga tue. Q'ana tu haa, sita ncée ko xgaa-
xgaa ta ko haa kaisase tho0se Ngarim ka xgaraé sa
ke. 2Weéa ta ga ko kai chibian kurd khama. Ncée
c'@em ko culi chibi ga kuru tama éem ko kg'uis gaus
koe nem tchanom khéé me e, kgoana ko a gam dim
tc'arom weé ba kore ba.

3 Biian kg'drh-q'oo koe ta ko térh sa tcaa, nxdasega
i gha komsana ta a ka. Ncéeta h&éan ka ta ko weeé
tc'ardan gaan di ga tchano-tchano.
4BA40 skepe zi gataga, gata zi ma kaia igaba, a ko
kaia tc'dan ka gookague, igaba zi ko kaisase cg'arém
hiim tchano-tchano dim cgoa nqarié, a nqari-kg'aom
ko tc'@em x0ém za q00.
5 Gata iim daom kam tam ba cg'drém guu me e,
igabam ko kaia zi guu zi ka koase.

Tc'8e naka b0o, kaias hii-kg'ai sa ko cg'arém c'eem
ka daoeé sa.
6 Tam igabam c'ee me e, a cg'des dim nqdo me e.
Ncéea me ko ma tséé ga a, gata cgaé-q'oo koe, a ba
a ko weém tc'arom khoéan di ba cg'ae-cg'de. C'ees
koem ko weés kg'des khoém di sa tcaa, a ba a ko
cho0 tamas c'ees dxadwam dis ka tcda-dommae.
7Khoe ta gha kgoana a xgaa-xgaa weém kg'oo-coa-
ghao ba héé, naka tsaran héé, naka ncaa cgoa ko
q0oan hé&é, naka tshaan q'oo di gauan hééthéé e
khama, a ta a gataga xgaa-xgaa ana. 8 Igaba i cui
khoe ga kgoana naka tam ba xgaa-xgaa haa tite,
sdatamam cg'de ba, cg'doko guuan ka cg'oéa hdaba.
9 Gaam cgoa ta ko X'aigam Nqgarim X606 ba dqomn,
a ta a ko gaam cgoa Nqgarim dis iis koe kurueéa ne
khée ne cgui. 10 Dgomkuan héé naka cguikuan
hééthééa ko cuis kg'arhs koe tcg'oa. Tii qde ga tue,

ncée sa méés taa gata ii guu. 11 A tsaum koe i ga
kare tshaan héé naka tsau tshaan hééthéé cui x'ae
ka tcg'oa? 12 Tii qde ga tué, a faia dis hii sa ga olife
di tc'ardan kury, kana sa ga ch6d-kg'om dis hii sa
faia di tc'ardan kuru? Tsau tshaa ne cuiskaga kare
tshaan kurua haa tite.

Cam tsara dao tsara tc'éean di tsara

13 Dii ba tc'@ega baa, a ba a ko korha ('da gatu
xg'aeku koe? Gam di kg'6ean gae ka méém x'di,
gam di tsééa ne ko cg'aré-cg'aresean cgoa kurue sa,
tc'€ean cgoa hééthéé e. 14Igaba tu ko gatu di tcddan
koe xgéam tau ba h&é naka céean h&éthé&é uua ne
taa koase guu, naka taa tseeguan tshuu-ntcdakagu
guu. 15 Gata ii tc'@ea nea nqarikg'ai koe guu tama,
igaba i nq0Omkg'ai di i, a kh6ém di i, a dxawam di i.
16 E6 tauan héé naka cééan hééthéé hana qgai koe,
1 gha korhku taman haa khama, naka weé cg'ae-
ghdoan kuruan hééthéé e. 17 Igaba i nqgarikg'ai
koe guua tc'éean tc'aa dis ka q'ano o, a cam dis ka
gataga t0Okuan Uua, c'@e ne khoeé ne ka i ko tc'ée,
a i a komsanan koe hé&é naka tc'@ea kabian koe
hééthéé kgoarasea haa, a cgomkuan ka cg'oea haa,
alako qae zitséé zi di tc'doan maa ta a, aia khoe
ne taakase qgoo tama, a i a kgoarasease ko qgoose.
18 To6kuan di ne khoe ne ncée ko todkuan di cgurian
xhdara ne gha tchanoan tcuu.

Dtcom-kg'ao ba héé naka nqoo ba
hééthéé e (4:1-5:6)

4

Nq60 ba ncam guu

1 Duu sa ko ncdoan ghui, si ko duu sa x'dakuan
ghui gatu xg'aeku koe? A gatu ko tc'@e zi guu zi
tama zia, ncée ko gatu di tc'dr6an koe ncdoan ghui
zi? 2Nc66 tu ko, igaba tu uu tama. Cg'do tu ko,
a tu a ko kaisase xau, igaba tu kgoana naka hoo
tite. X'aa tu ko, a tu a ko ncdoan ghui. Guu tu uu
tama, Nqari ba tu dtcara tama domka. 3 Dtcara tu
ko, igaba tu hoo tama, tchano tamase tu ko dtcara
khama, €e tu ko hoo guuan tu gha nxaasega €e tu
ko ma gatu tc'€e khama ma tséékagu ka. 4 Cg'ara-
kg'ao tue! A c'tua tua, nqdom cgoa ncamkua ne
Nqgarim cgoa horeku siisa? Nxdaska, ncéé nqdoom
di tsi ncam-khoe tsi ko ii ne tsi Nqarim di tsi cg'do-
kg'ao tsii. 5 Ngarim dis Tcgdya sa ko mada: “Tc'€em
ncéem Nqarim gata koe t00a hda ba kaisa zi tc'@e zi
ka cg'oéa hda,” témé. Ncée kg'ui ne tseegu u, na?
6 Jgabam ko Nqari ba kaisa cgémkuan maa ta a.
Gaa domkas ko Nqarim dis Tcgdya sa ncéeta méé:

“Nqari ba ko ée tcomsea ne ntcoe,

igabam ko &e ko cg'aré-cg'arese ne cgdmkuan maa,”
témé.

7 Ke tu ncéeska Nqarim koe mdase. Dxawa ba
xgui, nakam gha gatu koe guu na qgoéé. 8 Nqarim
koe cuu-cuuse, nakam gha Gam igaba gatu koe
Cuu-cuuse. Xg'aa tshaua tu, gatu chibi-kg'ao tue,
naka tu gatu khaée tu cam tc'ée tu, tcaoda tu q'ano-
g'ano. 9 Tshuu-tcao méé tu, naka kg'ae, naka ntcaa
tcgai-tshara. Gatu di kg'déan méé i kabise naka
kg'ae ii, naka i gatu di gae-tcaoan kabise naka
tshtiili-tcao sa ii. 10 X'aigam Ngarim cookg'ai koe
{néé tu cg'aré-cg'arese nakam gha nxdasega kaikagu

uu.

Tsdda ka c'ée ba xgara guu

11 T44 méé tu gatu ka c'€e ne cgoa cg'aese kg'ui
guu, tii q0e ga tué. Gaam &e ko qdesem cgoa cg'aése
kg'ui ba kana ko qdese ba xgara, ba ko x'dean cgoa
cg'dese kg'ui, a ko x'déan xgara. X'dean tsi ko xgara
ne tsi gaa x'aéan di tsi tséékagu-kg'ao tsi tama tsi i,
igaba tsi x'dean di tsi xgara-kg'ao tsii. 12X'dean héé
naka xgarakuan h&éthéé dim tcg'o00-kg'ao ba cui Me
e, Gaam &e ko kgoara, a ko kobe di garian uua ba.
Igaba tsi tsaa dii tsia, ncée tsda ka c'ée ba ko xgara
tsi?

Taa koase guu

13 Haa tu ncéeska, gatu €e ko maa: “Ncée carh ka
kana q'uu ka ta gha ncéeta iim x'dé-dxoom koe q00,
a sii gaa koe kuri ba x'aé, a gaa koe sii X'dmdgu,
a gha nxdasega marian hoo,” témé tu. 14 Igaba tu
q'uu ka dim carh ka i gha gatu di kg'6éan nta ii
sa c'ua hda. Ngoara-nqauan khama tu ii khama,
ncée ko x0Om x'ae-coa séé a hda a, a i a gaia kaa.
15 Khama tu ga ko ncéeta mééa: “X'aigam Nqarim
ko tc'@e ne ta gha kg'de, a ta a ncée sa kana ée sa
kury,” témé. 16 Ncée i ii khama, tu ko koase a ko
dgomse. Eéta ii dgomsean weé ga cg'deé e. 17 Gaa
domkam wéém khoém &e gqdé guuan kura q'ana,
igaba kuru u tama ba, nxda ba chibiga me e.

S

Qguua khoeéan dqaéa ne
1 Haa tu ncéeska, gatu khoe tu ée qguua tu, kg'ae
méé tu naka x00, cg'de zi ncée ko haa cgae tu u
zi domka. 2 Gatu di gguua ne ts'66a haa, i gatu di
qgdaian tcg'dan ka tc'd06ea hda. 3 Gatu di gautan héé

naka seleferan hééth&éa ncaba haa, i gha gaan di
ncaban gatu koe x'ai saii, aia gha c'ees khamama
gatu di cgaan tc'00a xgaa. Gatu di x'aian tu t00a
madsea haa, coo di xu carh xu u igaba. 4 B60, su-
rutan gatu di tséé-kg'aoan di i, ncée gatu di xharan
koe ko tséé e, ncée tu ko taa suruta a, nxda nea
kg'aeatcg'00ahda,ikg'ae-q'ooan ée koo gaa xharan
khoa ne di X'aigam Ngarim qarim weém tcee-dom
koe tcana hda. S Nq80mkg'ai koe tu karean koe héé,
naka gae-tcaoan koe hééthéé x'deéa. Tsaukagua tu
h&a tcdoa tu, a tu a gha ghoéan ko ma cg'60é khama
ma xgaraé, cg'dokus dim carh ka. 6 Tchano khoéan
tu ko chibi-chibi a xgara, a cg'do, gatu cgoa ne ko
ntcoeku tama igaba.
Tadaka zi x'ae-kg'am zi (5:7-20)

Qdo tcada ne

7 Gaa domka méé tu qao tcao ii, tii gbe ga tue,
naka i nxdakg'aiga X'aigam di haa-q'ooan sii tcaa.
B060, xhara-kg'ao ba ko gorh ba qda me xhara di
tc'Goan tcg'00. QAo tcdd cgoa am ko, i nxdakg'aiga
sii tc'da di tutian héé naka khdoka di tutian hééthéé
tuu. 8 Gatu igaba méé tu qao tcao ii. Qari méé tu ii
tcadatu koe, X'aigam Nqgarim di haa-q'ooane cauu
ke. 9Tii g0e ga tue, gatu ka c'@eane cgoa méé tu taa
kaise kg'ui-kg'uise guu, naka tua gha nxaasega taa
Xgaraé. B0o, Xgara-kg'ao ba nquu-kg'arh koe haal!

10Tii gOe ga tue, tc'ée-tc'@ese porofiti xu ncée ko
X'aigam Nqarim cg'oé ka kg'ui xu. Sere-seres iise
sée xu, qao tcad xu khée xu u ko ii di sa, &e xu koo
xgarase ka. 11 B40, ts'ee-ts'eekg'aiea xu, ta ta ko ma
tcii xu, &e ko xgarakuan di x'aé ka qarika téeéa hia
Xu. Jobem di qarika tééa madsean ka tu korha, a

tu a ko X'aigam Nqari ba coo dis ka duu sa kurua
sa b6o. X'aigam Nqari ba th60-xama-maakuan héé
naka cgomkuan h&éthéé ka cg'oéa hda khama.

12 Igaba weé zi guu zi tc'amkg'ai koe, tii gde ga
tue, nqarikg'aian cgoa igaba kana nqéomkg'ai cgoa
igaba, kana c'ée gaisean cgoa ga igaba taa gaise guu.
Igaba méés gatu dis ‘e’ sa, ‘e€’ sa ii, nakas gatu
dis ‘@e-8¢’ sa, ‘Be-8¢’ saii, naka tua gha nxdasega tda
Xgarasean Koe tcaa guu.

Dtcoman di coréa ne

13 Gatu xg'aeku koem ko c'ée ba go6rhan q'oo koe
hana ne méém coré. A ncée c'@em ko qae-tcaoa haa
ne méémdgomandiciian nxde. 14 Ancéé c'€emkoo
gatu xg'aeku koe tsaa ne méém kaia xu kerekes di
xu tcii, naka xu coréa maa me, naka nxuian cgoa
tcgau me, X'aigam Nqgarim dim cg'6em koe, 15naka
ighadtcoman di coréan tsaakom khoé ba kg'dekagu,
nakam gha X'aiga ba ghui me, a ncéeé chibia nem ko
kurda hda nem gha qgé6a maae e. 16 Ke tu nxaaska
biriku gatu di chibia ne, naka coréa maaku, naka
tua gha nxdasega kg'dekague. Tchanom khéem di
coreéa ne kaisa garian uua, Nqari ba ko gaan koe
tséé khama. 17 Elija ba ko kg'ama khée me e, gata
khamaga ma, a ba a ko qarika core, tiuan gha taa
tuu ka, i ko nqdomkg'ai koe tauan tda tuu, nqoana
kurian hé&é naka 6 nxoean hééthéé e. 18 Me gaicara
core, i nqarikg'aian tauan tuukagu, me ko nqdo6 ba
kaisase tc'0oan kuru.

19Tii qde ga tue, ncée gatu ka c'@em ko tseeguan
hoara guua héa, me ko c'@e ba kabi me ne 20 méém
q'aa, diim weém &e ko chibi-kg'ao ba gam di daoan
hoam ko koe kabi ba gha ko kgoara me, tadm gha

tc'8ea ba cgoa ga igaba x'00a xgddse ka, a ba a gha
kai chibian gam di qg66a maae.

